
				এই পাতাটির মুদ্রণ সংশোধন করা প্রয়োজন। 
স্বামী (8
দাসী এসে বললে, “বউ-মা, কলের জল চলে যাবে, উঠে চান ক’রে নাও।”
স্বান ক’রে এলুম, উড়ে-বামুণ ভাত দিয়ে গেল। মনে হয় কিছু খেয়েও ছিলুম, কিন্তু উঠতে উঠতে সমস্ত বমি হ’য়ে গেল। তার পরে হাত-মুখ ধুয়ে নিজীবের মত বিছানায় এসে শুয়ে পড়বামাত্রই বোধ করি ঘুমিয়ে পড়েছিলুম। A.
স্বপ্ন দেখুলুম, স্বামীর সঙ্গে ঝগড়া কাচি। তিনি তেমনি নীরবে ব’লে আছেন, আর "আমি গায়ের গয়না খুলে তঁর গায়ে ছুড়ে ফেলুচি ; কিন্তু গয়নাগুলোও আর ফুরোয় না, আমার ছুড়ে ফেলাও থামে না। যত ফেলি, ততই যেন কোথা থেকে গয়নায় সৰ্ব্বাঙ্গ ভরে ওঠে ! /


	হঠাৎ হাতের ভারি অনন্তটা ছুড়ে ফেলতেই সেটা সজোরে গিয়ে তঁর কপালে লাগল, সঙ্গে সঙ্গে তিনি চোখ বুজে শুয়ে পড়লেন, আর সেই ফাটা কপাল থেকে রক্তের ধারা ফিনকি দিয়ে কড়িকাঠে গিয়ে ঠেকৃতে লাগল !

এমন করে কতক্ষণ যে কেটেছিল, আর কতক্ষণ যে কাটুতে পাবৃত বলুতে পারিনে। যখন ঘুম ভাঙল, তখন চােখের জলে বালিস বিছানা ভিজে গেছে। a
চোখ চেয়ে দেখি, তখন অনেক বেলা আছে, আর নরেন পাশে, বসে আমাকে ঠেলা দিয়ে ঘুম ভাঙাচ্চে।
সে বললে, “স্বপন দেখছিলে! ইস, এ হয়েছে কি।” বলে কেঁাচার भूी पिएद्म भूष भूछिद्म प्लि।
স্বপন ? এক মুহূৰ্ত্তে মনটা যেন স্তস্তিত হ’য়ে গেল। চােখ রগড়ে উঠে বসে দেখলুম, সুমুখেই মন্ত একটা কাগজে-মােড়া । পাৰ্থেল ৷ ”

